Oan: Riedsleden en Kolleezje fan B&W fan ‘e gemeente Tytsjerksteradiel.
Fan: Ynisjatyfgroep ‘Entree Eastermar’.
Oer: Litsbrége, Eastermar
Eastermar, 12 -2 — 2025

Achte folksfertsjintwurdigers en gemeentebestjoerders,

Wy rjochtsje us ta jim fan it doarp Eastermar ut.

Yn dit skriuwen wolle wy jim dielgenoat meitsje fan frustraasje en argewaasje. Dy net
noflike gefoelens hawwe eins mar twa oarsaken: behyplike kommunikaasje en minne
foarljochting nei us as doarpsgenoaten.

En wéroer?

De Litsbrége.

Yn us doarp sirkulearje de raarste ferhalen oer dizze wélferbining. Wy litte dat foar de
ferantwurding fan dyselden dy’'t — as hja frege wurde nei de betrouberens en eftergran fan
har ferhalen — roppe: “As it net sa is, dan liich ik yn kommisje.” Dér kinne wy dus neat mei!
De iennige ynstansje dy't helderheid ferskaffe kin yn it dossier Litsbrége is de eigenaar fan
dy brége, dus... de gemeente.

It heucht Us noch skoan dat sa’'n 5 jier lyn de gemeenteried besletten hat om dizze brége
beweechber te halden en by de tiid te bringen foar sa’n 4 miljoen euro. Yntiid is der
miskien wol hiel wat bard, mar wy — as brikers fan dit keunstwurk — witte net wat.

In pear saken dy’t yn ‘e dize fan twivel en ynskatting sweve, wienen: de eigen befolking
soe de brége miskien wol betsjinje kinne; it provinsjebestjoer soe miskien de nije eigner
wurde; de betsjinning soe fan Ljouwert (Swettehds) ut regele wurde; it Litsbrégehokje soe
der miskien wol 6f moatte; de tasizzing om de omjouwing fan dat hokje kreas te halden
soe net passe yn ‘t grienbehear; de evt. ferkeap fan ‘e brége oan ‘e Provinsje Fryslan soe
yn totaal op sa’n 10 miljoen komme; dus soe der keazen wurde foar it dochs mar
opknappen en foar betsjinning troch Eastermarders, koartsein ‘terug-bij-af'...

Dizze hiele ‘soap’ hat laat ta tiidfergriemen en ta it beéinigjen fan it projekt ‘Entree
Eastermar’ en dérmei it werom beteljen fan it taseine subsydzjebedrach (rom € 23.000,--)
oan it lepen Mienskipsfins omdat de stelde utfieringstiid net helle waard: frustraasje by de
yntsjinners fan dat projekt. Déroerhinne is der foar fergunningferliening in dikke € 750,--
betelle oan Provinsje en Wetterskip, mar de fergunningsterminen waarden net helle, dus
dat jild wie oekedakke! En oan wa lei dat...?

Argewaasje oer ‘dinkjes’ dy’t wy as ynwenners fan ien fan ‘e bltendoarpen hawwe, is it
ferskil yn it omgean mei us fragen, opmerkingen, meldingen oer saken hjir en de oanpak
fan itselde slach saken yn ‘de Hoofdplaats', mar hawar dat wie yn Bokwerd ek al sa, dus
dochs mar ‘de ziel in ljdzaamheid bezitten.’

Us wichtichste fraach oan jim is: Kinne jim klearrichheid jaan wat us doarp — no’t Tytsjerk-
steradiel yn 2025 wer as selsstannige gemeente selsbewust en eigenwiis Underweis giet
nei de takomst — oangeande de Litsbrége ferwachtsje mei?

Rekkenjend op in helder antwurd en freonlik groetsjend,
de ynisjatyfgroep ‘Entree Eastermar’

